
Annotatsiya: 
2022 – 2026-yillarga mo‘ljallangan Yangi O‘zbekistonning taraqqiyot 

strategiyasida inson qadrini yuksaltirish va erkin fuqarolik jamiyatini yanada 

rivojlantirish orqali xalqparvar davlat barpo etish, mamlakatimizda adolat va qonun 

ustuvorligi tamoyillarini taraqqiyotning eng asosiy va zarur shartiga aylantirish, 

adolatli ijtimoiy siyosat yuritish, inson kapitalini rivojlantirish, milliy iqtisodiyotni 

jadal rivojlantirish va yuqori o‘sish sur’atlarini ta’minlash, milliy manfaatlardan kelib 

chiqqan holda umumbashariy muammolarga yondashish, mamlakatimiz xavfsizligi va 

mudofaa salohiyatini kuchaytirish, ochiq, pragmatik va faol tashqi siyosat olib borish 

ishlari olib borilmoqda. Shu bilan bir qatorda qonun ustuvorligi va konstitutsiyaviy 

qonuniylikni ta’minlash hamda inson qadrini ushbu jarayonning bosh mezoni sifatida 

belgilash maqsadida jinoyat, jinoyat-protsessual va jinoyat ijroiya qonunchiligini 

takomillashtirish siyosatini izchil davom ettirish, jinoiy jazolar va ularni ijro etish 

tizimiga insonparvarlik tamoyilini keng joriy etish ishlari olib borilmoqda. 

Mazkur dastur 12.00.08 – Jinoyat huquqi. Jinoyat-ijroiya huquqi ixtisosligi 

bo‘yicha tayanch doktoranturaga kirish sinovlari uchun mutaxassislik fanlaridan 
mavzular va tavsiya etiladigan adabiyotlar ro‘yxatini o‘z ichiga qamrab olgan. 

Jumladan, jinoyat huquqining tushunchasi, predmeti, jinoyat qonuni, jinoyat 

tushunchasi va uning belgilarini, jinoiy javobgarlik va uning asoslarini, jinoyat 

tarkibining belgilari va elementlari, qilmishning jinoiyligini istisno qiladigan holatlar 

tushunchasi va turlari, jazo tizimi va turlari, jazo tayinlash, javobgarlk va jazodan 

ozod qilish, tibbiy yo‘sindagi majburlov chorlarini tayinlash asoslari, tartibi hamda 

Jinoyat huquqi Maxsus qismida nazarda tutilgan alohida jinoyatlarning tarkibi va 

hokazolar yuzasidan mavzular tuzilgan. Shuningdek, jinoyat-ijroiya huquqi fani 

tushunchasi, jinoyat-ijroiya huquqining predmetini, jazolarni ijro etish jarayonida 

yuzaga keladigan ijtimoiy munosabatlarni tartibga solishning o‘ziga xos xususiyatlari, 

jazoni ijro etish asoslari va tartibi, jinoyat-ijroiya qonunchiligi prinsiplari, jinoyat-

ijroiya qonunchiligi normalari, mahkumni axloqan tuzatish, axloqan tuzatishning 

asosiy vositalari kabi mavzular ko‘rsatilgan.  
 

Tuzuvchilar:  

Mirzayev R.I. Sharof Rashidov nomidagi Samarqand davlat 

universiteti yuridik fakulteti dekani, yuridik 

fanlar doktori, dotsent 

Qurbonov D.R. Sharof Rashidov nomidagi Samarqand davlat 

universiteti, jinoyat huquqiy fanlar kafedrasi 

mudiri, yuridik fanlar nomzodi, dotsent 

Muqumova M.Z. Sharof Rashidov nomidagi Samarqand davlat 

universiteti, jinoyat huquqiy fanlar kafedrasi 

Dastur Yuridik fakultetining 2026-yil 26-avgustdagi 1-sonli Kengash 

yig‘ilishida muhokama qilingan va tasdiqlashga tavsiya etilgan 



KIRISH 

 

Ushbu dastur 12.00.08 ‒ Jinoyat huquqi. Jinoyat-ijroiya huquqi 

mutaxassisligiga oid maxsus fanlar doirasida shakllantirilgan masalalardan tashkil 

topgan bo‘lib: jinoyat huquqining tushunchasi, predmeti, jinoyat qonuni, jinoyat 

tushunchasi va uning belgilarini, jinoiy javobgarlik va uning asoslarini, jinoyat 

tarkibining belgilari va elementlarini, jinoyat bosqichlarini, ishtirokchilik turlari va 

shakllarini, bir qancha jinoyat sodir etishni, qilmishning jinoiyligini istisno 

qiladigan holatlar tushunchasi va turlarini, jazoning tushunchasi va maqsadini, 

jazo tizimi va turlarini, jazo tayinlashni, javobgarlk va jazodan ozod qilishni, 

tibbiy yo‘sindagi majburlov chorlarini tayinlash asoslari va tartibini, shuningdek, 

jinoyat huquqi maxsus qismida nazarda tutilgan alohida jinoyatlarning tarkibini, 

xususan, shaxsga qarshi jinoyatlar, hayotga qarshi jinoyatlar, sog‘liqqa qarshi 

jinoyatlar, hayot yoki sog‘liq uchun xavfli jinoyatlar, jinsiy erkinlikka qarshi 

jinoyatlar, oilaga, yoshlarga va axloqqa qarshi jinoyatlar, shaxsning ozodligi, 

sha’ni va qadr-qimmatiga qarshi jinoyatlar, fuqarolarning konstitutsiyaviy huquq 

va erkinliklariga qarshi jinoyatlar, tinchlik va xavfsizlikka qarshi jinoyatlar, 

O‘zbekiston respublikasiga qarshi jinoyatlar, iqtisodiyot sohasidagi jinoyatlar, 

o‘zgalar mulkini talon-toroj qilish bog‘liq jinoyatlar, o‘zgalar mulkini talon-toroj 

qilish bilan bog‘liq bo‘lmagan jinoyatlar, iqtisodiyot asoslariga qarshi jinoyatlar, 

xo‘jalik faoliyati sohasidagi jinoyatlar, tadbirkorlik faoliyatiga to‘sqinlik qilish, 

qonunga xilof ravishda aralashish bilan bog‘liq jinoyatlar hamda xo‘jalik 

yurituvchi subyektlarning huquqlari va qonuniy manfaatlariga tajovuz qiladigan 

boshqa jinoyatlar, ekologiya sohasidagi jinoyatlar, atrof-muhitni muhofaza qilish 

va tabiatdan foydalanish sohasidagi jinoyatlar, hokimiyat, boshqaruv va jamoat 

birlashmalari organlarining faoliyat tartibiga qarshi jinoyatlar, boshqaruv tartibiga 

qarshi jinoyatlar, odil sudlovga qarshi jinoyatlar, jamoat xavfsizligi va jamoat 

tartibiga qarshi jinoyatlar, jamoat xavfsizligiga qarshi jinoyatlar, transport harakati 

va undan foydalanish xavfsizligiga qarshi jinoyatlar, giyovandlik vositalari yoki 

psixotrop moddalar bilan qonunga xilof ravishda muomala qilishdan iborat 

jinoyatlar, jamoat tartibiga qarshi jinoyatlar, axborot texnologiyalari sohasidagi 

jinoyatlar, harbiy xizmatni o‘tash tartibiga qarshi jinoyatlar, bo‘ysunish va harbiy 

sha’nga rioya etish tartibiga qarshi jinoyatlar, harbiy xizmatni o‘tash tartibiga 

qarshi jinoyatlar, harbiy mulkni saqlash yoki undan foydalanish tartibiga qarshi 

jinoyatlar, harbiy mulkni saqlash yoki undan foydalanish tartibiga qarshi 

jinoyatlarni qamrab oladi. 

Jinoyat-ijroiya huquqi fani tushunchasi, jinoyat-ijroiya huquqining 

predmetini, jazolarni ijro etish jarayonida yuzaga keladigan ijtimoiy 

munosabatlarni tartibga solishning o‘ziga xos xususiyatlarini, jinoyat-ijroiya 



huquqining O‘zbekiston Respublikasi huquq tizimida tutgan o‘rnini, jinoyat-

ijroiya huquqi fani va uning jinoyat huquqi, jinoyat-protsessual huquqi, 

pedagogika, psixologiya va kriminologiya fanlari bilan aloqadorligini, MDH, chet 

davlatlar va O‘zbekiston Respublikasi jinoyat-ijroiya qonunchiligi rivojlanishi 

tarixini, jinoyat-ijroiya qonunlarining O‘zbekiston Respublikasi hududi bo‘yicha 

amal qilishini, jinoyat-ijroiya qonunchiligi va boshqa xalqaro qonun hujjatlarni, 

ularni qo‘llash tartibini, jazoni ijro etish asoslari va tartibini, jinoyat-ijroiya 

qonunchiligi prinsiplarini, jinoyat-ijroiya qonunchiligi normalarini, mahkumni 

axloqan tuzatishni, axloqan tuzatishning asosiy vositalarini, jamiyatni 

demokratlashtirish va yangilashni, mamlakatni modernizatsiya va isloh qilish 

jarayonida jinoyat-ijroiya huquqi fani oldida turgan vazifalari kabi masalalarni 

qamrab olgan. 



ASOSIY MAZMUNI 

JINOYAT HUQUQI  

1.Jinoyat huquqi fani tushunchasi, predmeti,  

vazifalari va prinsiplari 

Jinoyat huquqi tushunchasi, Jinoyat huquqining predmeti va ularning o‘ziga 

xos jihatlari. Jinoyat huquqini davlatning ustuvor yo‘nalishlaridan kelib chiqadigan 

vazifalari (O‘zbekiston Respublikasi Prezidentining 2017-yil 7-fevraldagi 

“O‘zbekiston Respublikasini yanada rivojlantirish bo‘yicha Harakatlar strategiyasi 

to‘g‘risida”gi PF-4947-son Farmoni, O‘zbekiston Respublikasi Prezidentining 

2018-yil 14-maydagi PQ-3723-sonli “Jinoyat va Jinoyat-protsessual qonunchiligi 

tizimini tubdan takomillashtirish chora-tadbirlari to‘g‘risida”gi qarori bilan 

tasdiqlangan “O‘zbekiston Respublikasining Jinoyat va jinoyat-protsessual 

qonunchiligini takomillashtirish” konsepsiyasi asosida). O‘zbekiston Respublikasi 

jinoyat huquqi Umumiy qismi tushunchasi. Jinoyat huquqining huquq tizimidagi 

o‘rni va ahamiyati. Jinoyat huquqi va uning boshqa huquq sohalari bilan o‘zaro 

aloqasi (Kriminologiya, Jinoyat-ijroiya huquqi, Jinoyat-protsessual huquqi, 

Ma’muriy javobgarlik, Xalqaro huquq, Fuqarolik huquqi). Jinoyat huquqi tizimi, 

Umumiy va Maxsus qismlar va ularning o‘ziga xos jihatlari. Jinoyat huquqi 

prinsiplari tushunchasi, mazmun-mohiyati, tizimi. Jinoyat huquqining qonuniylik, 

fuqarolarning qonun oldida tengligi, demokratizm, insonparvarlik, odillik, ayb 

uchun javobgarlik, javobgarlikning muqarrarligi prinsiplarining mazmuni va 

ularning o‘zaro farqli jihatlari.  

2.Jinoyat qonuni 

Jinoyat qonuni tushunchasi. O‘zbekiston Respublikasining Jinoyat kodeksi, 

uning tuzilishi va tizimining o‘ziga xosliklari. Jinoyat qonunining Umumiy va 

Maxsus qismlari normalari va ularni takomillashtirish masalalari. Jinoyat qonunini 

liberallashtirish muammolari. (2001-yil 29-avgustdagi Jinoiy jazolarning 

liberallashtirilishi munosabati bilan O‘zbekiston Respublikasi Jinoyat, Jinoyat-

protsessual kodekslari hamda Ma’muriy javobgarlik to‘g‘risidagi kodeksiga 

o‘zgartishlar va qo‘shimchalar kiritish haqida O‘zbekiston Respublikasining 

Qonuni va undan keyingi jinoyat qonunlariga qo‘shimchalar va o‘zgartirishlar 

kiritish to‘g‘risidagi qonunlarga muvofiq). Dispozitsiya tushunchasi va turlari. 

Sanksiya tushunchasi va turlari. Jinoyat qonunining hudud bo‘yicha amal qilish 

doirasi. Jinoyat qonunining O‘zbekiston Respublikasi hududidan tashqarida jinoyat 

sodir etgan shaxslarga nisbatan tatbiq etilishi. Jinoyat sodir etgan shaxslarni 

topshirish. Jinoyat qonunining vaqt bo‘yicha amal qilishi. Jinoyat qonunini qabul 

qilish va uning kuchga kirishi. Jinoyat qonunining bekor bo‘lishi. Jinoyat sodir 

etilgan vaqt tushunchasi. Jinoyat qonunining orqaga qaytish kuchi. Jinoyat 



qonunini sharhlash. Sharhlashning subyektlari, usullari va hajmiga ko‘ra turlari va 

ularning qo‘llashning o‘ziga xos jihatlari. 

3. Jinoyat tushunchasi 

Jinoyat tushunchasi va uning belgilarining ahamiyati. Jinoyatlarni tasniflash 

va uning huquqiy ahamiyati. Jinoyatning boshqa huquqbuzarliklardan farqlash 

masalalari. 

4. Jinoiy javobgarlik va uning asoslari 

Jinoiy javobgarlik tushunchasi, asosi va shaxsning jinoiy javobgarligini hal 

etishda inobatga olinadigan jinoyat-huquqiy jihatlar. Jinoiy javobgarlikning belgisi 

sifatida jinoyat sodir etgan shaxsga qo‘llaniladigan davlat majburlov ta’siri va uni 

ifodalanishining shakli. “Jinoiy javobgarlik” va “jazo” tushunchalarining o‘zaro 

munosabati. Jinoiy javobgarlikning asoslari, javobgarlikning mazmuni uni 

qo‘llashning o‘ziga xos masalalari.  

5. Jinoyat tarkibi 

Jinoyat tarkibi tushunchasi va uning qilmishni kvalifikatsiya qilishdagi 

ahamiyati. Jinoyat tarkibining belgilari, elementlari va uning turlari. Jinoyat 

tarkibining zaruriy va fakultativ belgilari va ularning qilmishni kvalifikatsiya 

qilishdagi ahamiyati. Jinoyatni kvalifikatsiya qilish va jazo tayinlashda jinoyat 

tarkibini to‘g‘ri belgilashning nazariy va amaliy jihatlari.  

6. Jinoyat obyekti 

Jinoyat obyekti tushunchasi va uning – umumiy, maxsus va bevosita 

obyektlarga bo‘linishi mazmun-mohiyati. Jinoyat obyektlarini to‘g‘ri aniqlashning 

qilmishni kvalifikatsiya qilishdagi ahamiyati. Jinoyat obyektining jinoyatni 

kvalifikatsiya qilishga ta’siri. Asosiy, qo‘shimcha va fakultativ obyektlarning 

o‘ziga xos jihatlari. Jinoyat obyekti va predmeti jinoyat tarkibining muhim 

elementi sifatida.  

7. Jinoyatning obyektiv tomoni 

Jinoyatning obyektiv tomonni tushunchasi, uning belgilari. Ijtimoiy xavfli 

harakat yoki harakatsizlik tushunchasi. Jinoiy harakatsizlik uchun javobgarlikning 

shartlari. Ijtimoiy xavfli oqibat tushunchasi va turlari. Jinoiy oqibatlarning 

jinoyatni kvalifikatsiya qilish va jazo tayinlashga ta’siri. Moddiy, formal va kesik 

tarkibli jinoyatlar va bunday turlarga ajratishning huquqiy ahamiyati. Jinoyat 

huquqida qilmish va oqibat o‘rtasidagi sababiy bog‘lanish. Jinoyat obyektiv 

tomonining fakultativ belgilari va ularning huquqiy ahamiyati. 

8. Jinoyatning subyektiv tomoni 

Jinoyatning subyektiv tomoni tushunchasi va belgilari hamda ularni 

qilmishni kvalifikatsiya qilishdagi ahamiyati. Jinoyatning subyektiv tomonining 

zaruriy va fakultativ belgilari hamda ularning qilmishni kvalifikatsiya qilishdagi 

ahamiyati. Ayb – subyektiv tomonnnig zaruriy belgisi sifatida. Ayb shaklining 



qilmishni kvalifikatsiya qilish va jazo tayinlashdagi ahamiyati. To‘g‘ri va egri 

qasdning o‘zaro farqli jihatlari. Jinoiy o‘z-o‘ziga ishonish va jinoiy beparvolikning 

o‘zaro farqli jihatlari. Jinoiy o‘z-o‘ziga ishonishning egri qasddan farqlash 

masalalari. Murakkab aybli jinoyatlarni kvalifikatsiya qilish masalalari. Aybsiz 

holda zarar yetkazish. Jinoyat sodir etishning motiv va maqsadi. Jinoiy javobgarlik 

va qilmishni kvalifikatsiya qilishda motiv va maqsadning ahamiyati. Jinoyat 

huquqida xato tushunchasi, turlari va jinoiy javobgarlik hamda qilmishni 

kvalifikatsiya qilishga ta’siri. 

9. Jinoyat subyekti 

Jinoyat subyekti, uning belgilari hamda qilmishni kvalifikatsiya qilishda 

subyektning ahamiyati. Jinoyat huquqida aqli norasolik tushunchasi va uning 

huquqiy ahamiyati. Aqli norasolikning tibbiy va yuridik mezonlarining o‘ziga xos 

jihatlari. Ijtimoiy xavfli qilmish sodir etgan shaxsni aqli noraso deb topishning 

huquqiy oqibatlari. Sud tomonidan hukm chiqarilgunga qadar ruhiy kasallikka 

chalinib qolgan shaxslarning javobgarligi. Mastlik holatida, giyohvandlik vositalari 

yoki boshqa moddalar ta’siri ostida jinoyat sodir etganlik uchun javobgarlikning 

ayrim muammoli jihatlari. Jinoyatning maxsus subyekti belgilari va uning o‘ziga 

xos jihatlari.  

10. Tamom bo‘lmagan jinoyatlar 

Tamom bo‘lmagan jinoyatlarning boshqa jinoyatlardan o‘zaro farqi. Alohida 

turdagi jinoyatlarning tamom bo‘lish paytining kvalifikatsiya qilishga ta’siri 

masalalari. Jinoyatga tayyorgarlik ko‘rishning jinoyat sodir etishga suiqasd 

qilishdan masalalari. Suiqasd turlari va ularning o‘zaro farqlari. Jinoyat sodir 

etishdan ixtiyoriy qaytish tushunchasi, asoslari va shartlari. O‘z qilmishidan chin 

ko‘ngildan pushaymon bo‘lish va uning jinoyat sodir etishdan ixtiyoriy qaytishdan 

farqi. Jinoyat ishtirokchilarini jinoyatni sodir etishdan ixtiyoriy qaytishining o‘ziga 

xos xususiyatlari. Tashkilotchi, dalolatchi va yordamchilarning jinoyatdan 

ixtiyoriy qaytishining jinoyat-huquqiy oqibatlari. Moddiy, formal va kesik tarkibli 

jinoyatlarning tamom bo‘lish vaqti qilmishni kvalifikatsiya qilishning muhim 

belgisi sifatida.  

11. Jinoyatda ishtirokchilik turlari va shakllari 

Jinoyatda ishtirokchilikning obyektiv va subyektiv belgilari. Jinoyat 

ishtirokchilarining qilmishlariga huquqiy baho berish masalalari. Bajaruvchi, 

tashkilotchi, dalolatchi va yordamchi harakatlarining jinoyat-huquqiy jihatlari. 

Jinoyatda ishtirokchilik shakllarining o‘zaro o‘xshash va farqli jihatlari. Jinoyatda 

ishtirokchilikning jinoyatga daxldorlikdan farqlash masalalari.  

12. Bir qancha jinoyat sodir etish 

Bir qancha jinoyat sodir etishning alohida jinoyat sodir etishdan, murakkab 

tarkibli jinoyatlardan, davomli va uzoqqa cho‘zilgan jinoyatlardan farqlash 



masalalari. Takroran jinoyat sodir etish, uning turlari va huquqiy ahamiyati. 

Residiv jinoyatning turlari va ularning jinoyat-huquqiy ahamiyati. Shaxsni o‘ta 

xavfli residivist deb topish asoslari va tartibi, uning huquqiy oqibatlari. 

13. Qilmishning jinoiyligini istisno qiladigan holatlar tushunchasi va turlari 

Qilmishning jinoiyligini istisno qiladigan holatlar tushunchasi va turlari. 

Qilmishning jinoiyligini istisno qiladigan holatlarning jinoiy javobgarlik yoki 

jazodan ozod qilish asoslaridan farqi. Kam ahamiyatli qilmishlarning qilmishning 

jinoiyligini istisno qiladigan holatlardan farqli jihatlari. Zaruriy mudofaa va oxirgi 

zaruratning o‘zaro o‘xshash va farqli jihatlari. Ijtimoiy xavfli qilmish sodir etgan 

shaxsni ushlash vaqtida zarar yetkazishda qilmish jinoiyligini huquqiy baholash 

masalalari. Buyruq yoki boshqa vazifani ijro etishda farqlash qilmishning 

jinoiyligini istisno qiladigan holat sifatida. Kasb yoki xo‘jalik faoliyatiga bog‘liq 

asosli tavakkalchilikning qilmish jinoiyligini istisno qiladigan boshqa holatlardan 

farqli jihatlari. Jismoniy yoki ruhiy majburlash yoxud qo‘rqitish masalalari. 

14. Jazo tushunchasi va maqsadi 

Jinoiy jazo tushunchasi va belgilari. Jinoiy jazoning intizomiy, ma’muriy 

jazodan va boshqa huquqiy ta’sir choralaridan farqi. Jazoning maqsadi. Jinoiy 

jazolarni liberallashtirishning ijtimoiy va huquqiy ahamiyati. Jinoiy jazolarning 

majburlov xususiyatlari. Jinoiy jazo natijasida iqtisodiy, ma’naviy va ijtimoiy 

cheklanish xususiyatlari. 

15. Jazo tizimi va turlari 

Jinoiy jazolar tizimi tushunchasi va huquqiy ahamiyati. O‘zbekiston 

Respublikasi Jinoyat kodeksini takomillashtirishda penalizatsiya va 

depenalizatsiya masalalari. Jarimani to‘lashdan bo‘yin tovlashning huquqiy 

oqibatlari. majburiy jamoat ishlari jazosi va uni tayinlashning ayrim masalalari. 

Muayyan huquqdan mahrum qilish jazosi va uni tayinlashning ayrim masalalari. 

Axloq tuzatish ishlari jazosini o‘tashdan bo‘yin tovlashning huquqiy oqibatlari. 

Harbiy xizmatchilarga nisbatan tayinlanadigan jinoiy jazolarning o‘ziga xos 

xususiyatlari. Jinoyat qonunchiligiga penalizatsiya qilingan jazolarni tayinlashning 

o‘ziga xos jihatlari. Ozodlikdan mahrum qilish jazosini ijro etishda rejimni 

tanlashning mazmun-mohiyati. Ozodlikdan mahrum etish bilan bog‘liq bo‘lmagan 

jazolarni keng qo‘llash istiqbollari. Umrbod ozodlikdan mahrum qilish jazosini 

qo‘llash masalalari.  

16. Jazo tayinlash 

Jazo tayinlashda jinoyat qonuni Umumiy qismi normalarining ahamiyati. 

Jazo tayinlashni liberallashtirishning ijtimoiy-huquqiy ahamiyati. Jazo tayinlashda 

yengillashtiruvchi va og‘irlashtiruvchi holatlarni qo‘llashning o‘ziga xos jihatlari. 

Ayrim turdagi jinoyatlar uchun jazo tayinlash masalalari. Ishtirokchilikda sodir 

etilgan jinoyatlar uchun jazo tayinlashning o‘ziga xos jihatlari. Bir necha jinoyat 



sodir etganlik uchun jazo tayinlash masalalari. Jazolarning yengilrog‘ini og‘irrog‘i 

bilan qoplash, qisman yoki to‘la qo‘shish tartibida jazo tayinlashning nazariy va 

amaliy jihatlari. Qo‘shimcha jazolarni tayinlashning mazmun-mohiyati. Jazo 

muddatiga dastlabki qamoq vaqtini qo‘shib hisoblashning o‘ziga xos jihatlari. 

17. Javobgarlikdan ozod qilish tushunchasi va turlari 

Jinoyat sodir etgan shaxslarni jinoiy javobgarlikdan ozod qilish tushunchasi 

va turlari. Javobgarlikka tortish muddatining o‘tib ketganligi munosabati bilan 

javobgarlikdan ozod qilish. Umrbod ozodlikdan mahrum qilish jazosi 

tayinlanganda javobgarlikka tortish muddatlari o‘tib ketganligi munosabati bilan 

javobgarlikdan ozod qilish masalalari. Qilmish yoki shaxs ijtimoiy xavfliligini 

yo‘qotishi munosabati bilan javobgarlikdan ozod qilishning aybdor o‘z qilmishiga 

amalda pushaymon bo‘lganligi munosabati bilan javobgarlikdan ozod qilishdan 

farqlash masalalari. Yarashilganligi munosabati bilan jinoiy javobgarlikdan ozod 

qilish institutini kengaytirish istiqbollari. Javobgarlikdan ozod qilish institutining 

mazmun-mohiyati. 

18. Jazodan ozod qilish tushunchasi va turlari 

Jazodan ozod qilish instituti insonparvarlik prinsipi timsoli sifatida. Jazoni 

ijro etish muddati o‘tib ketganligi munosabati bilan jazodan ozod qilishning o‘ziga 

xos jihatlari. Hukmni ijro etish muddatlari. Umrbod ozodlikdan mahrum qilish 

jazosiga hukm qilingan shaxslarga nisbatan muddatlarni qo‘llanishi. Qilmish yoki 

shaxsning ijtimoiy xavfliligini yo‘qotishi munosabati bilan jazodan ozod qilish. 

Aybdor o‘z qilmishiga amalda pushaymon bo‘lganligi munosabati bilan jazodan 

ozod qilish. Shartli hukm qilish. Sinov muddati, uning ijtimoiy va huquqiy 

ahamiyati. Shartli hukm qilinganlar xulqi ustidan nazorat olib borish. Shartli 

hukmni bekor qilish. Shartli hukm qilingan shaxs yangi jinoyat sodir etishining 

huquqiy oqibatlari. Muddatidan ilgari shartli ravishda jazodan ozod qilish va jazoni 

yengilrog‘i bilan almashtirish asoslari. Jazoni yengilrog‘i bilan almashtirganda 

qo‘shimcha jazodan ham ozod qilish. Mehnat qilish qobiliyatini yo‘qotish yoki 

kasallik tufayli jazodan ozod qilish. Harbiy xizmatchilarni sog‘lig‘ining yomonligi 

va harbiy xizmatga yaroqsiz deb topilishi asosida jazodan ozod qilish. Amnistiya 

akti yoki avf etish jazodan ozod qilish asosi sifatida. Umrbod ozodlikdan mahrum 

qilish jazosiga hukm qilingan shaxslarga nisbatan amnistiya akti yoki avf etish 

asosida jazodan ozod qilishning o‘ziga xos xususiyatlari. Muddatidan ilgari shartli 

ravishda jazodan ozod qilingan yohud amnistiya akti yoki avf etish asosida jazoni 

yengilrog‘i bilan almashtirilgan shaxs tomonidan yangi jinoyat sodir etish 

oqibatlari. Sudlanganlik tushunchasi va uning huquqiy ahamiyati. Sudlanganlikni 

olib tashlash tartibi va shartlarining nazariy va amaliy jihatlari. Sudlanganlik 

muddatlarini hisoblashning o‘ziga xos jihatlari. 

19. Voyaga yetmaganlar javobgarligining xususiyatlari 



Voyaga yetmaganlarga nisbatan jinoiy jazo tayinlashning o‘ziga xos 

xususiyatlari. Majburlov choralarini qo‘llash orqali voyaga yetmaganlarni 

javobgarlikdan va jazodan ozod qilish masalalari. Voyaga yetmaganlarga nisbatan 

qo‘llaniladigan majburlov choralari turlari va ularni qo‘llash shartlari. Voyaga 

yetmaganlarni jazoni o‘tashdan muddatidan ilgari shartli ravishda ozod qilish va 

jazoni yengilrog‘i bilan almashtirish masalalari. 

20. Tibbiy yo‘sindagi majburlov choralarini tayinlash asoslari va tayinlash 

tartibi 

Tibbiy yo‘sindagi majburlov choralari qo‘llashning o‘ziga xos jihatlari. 

Alkogolizm, giyohvandlik, toksikomaniya bilan kasallangan shaxslarga nisbatan 

tibbiy yo‘sindagi majburlov choralarni tayinlash, uning muddatini uzaytirish, 

o‘zgartirish va bekor qilish masalalari. 

21. Jinoyat huquqi Maxsus qismining umumiy qoidalari 

Jinoyatlarni kvalifikatsiya qilishning ilmiy-nazariy jihatlari. O‘zbekiston 

Respublikasi jinoyat qonunlarini takomillashtirishning asosiy yo‘nalishlari.  

22. Hayotga qarshi jinoyatlar  

Hayotga qarshi jinoyatlarning tushunchasi, turlari, umumiy tavsifi. Qasddan 

odam o‘ldirish tushunchasi, turlari, jinoyat tarkibi. Og‘irlashtiruvchi holatlarda 

qasddan odam o‘ldirish jinoyati va u uchun javobgarlik masalalari. Kishi a’zolarini 

kesib olib, boshqa kishiga ko‘chirish (transplantat) yoki murdaning qismlaridan 

foydalanish maqsadida qasddan odam o‘ldirishning jinoyat-huquqiy jihatlari. 

Kuchli ruhiy hayajonlanish holatida qasddan odam o‘ldirish, onaning o‘z 

chaqalog‘ini qasddan o‘ldirishi, zaruriy mudofaa chegarasidan chetga chiqib, 

qasddan odam o‘ldirish, Ijtimoiy xavfli qilmish sodir etgan shaxsni ushlashning 

zarur choralari chegarasidan chetga chiqib, qasddan odam o‘ldirishning jinoyat-

huquqiy jihatlari. Ehtiyotsizlik orqasida odam o‘ldirishning jinoyat-huquqiy 

jihatlari. O‘zini o‘zi o‘ldirish darajasiga yetkazish hamda o‘zini o‘zi o‘ldirishga 

undashning jinoyat-huquqiy jihatlari. 

23. Sog‘liqqa qarshi jinoyatlar 

Badanga shikast yetkazish tushunchasi, uning tahlili va turlari. Sog‘liqqa va 

jismoniy daxlsizlikka qarshi jinoyatlarda ayb, motiv va maqsad. Qasddan badanga 

og‘ir shikast yetkazishning jinoyat-huquqiy jihatlari. Badanga biron-bir a’zoning 

ishdan chiqishi yoki uning faoliyati tamoman yo‘qolishiga sabab bo‘lgan og‘ir 

shikast yetkazish. Badanga og‘ir shikast yetkazganlik uchun javobgarlikni 

og‘irlashtiruvchi holatlar. Qasddan badanga o‘rtacha og‘ir shikast yetkazish. 

Yengillashtiruvchi holatlarda badanga shikast yetkazganlik uchun javobgarlik. 

Qasddan badanga yengil shikast yetkazishning jinoyat-huquqiy jihatlari. 

Qiynashning jinoyat-huquqiy jihatlari. 

24. Hayot yoki sog‘liq uchun xavfli jinoyatlar 



O‘ldirish yoki zo‘rlik ishlatish bilan qo‘rqitish. Tanosil yoki OIV 

kasalligi/OITSni tarqatish. Jinoiy ravishda homila tushirish (abort). Ayolni o‘z 

homilasini sun’iy ravishda tushirishga majburlash. Insonni undan a’zolarini va 

(yoki) to‘qimalarini transplantatsiya uchun olishga rozilik berishga majburlash. 

Kasb yuzasidan o‘z vazifalarini lozim darajada bajarmaslik. Xavf ostida 

qoldirishning jinoyat-huquqiy jihatlari. 

25. Jinsiy erkinlikka qarshi jinoyatlar 

Nomusga tegishning jinoyat-huquqiy jihatlari. Jinsiy ehtiyojni zo‘rlik 

ishlatib, g‘ayritabiiy usulda qondirishning jinoyat-huquqiy jihatlari. Besoqolbozlik 

(erkakning erkak bilan jinsiy aloqa qilishi)ning jinoyat-huquqiy jihatlari. Shaxsni 

jinsiy aloqa qilishga majbur etishning jinoyat-huquqiy jihatlari. 

26. Oilaga, yoshlarga va axloqqa qarshi jinoyatlar 

Voyaga yetmagan yoki mehnatga layoqatsiz shaxslarni moddiy 

ta’minlashdan bo‘yin tovlashning jinoyat-huquqiy jihatlari. Bolani chet davlat 

hududida nazoratsiz qoldirish, ota-onani moddiy ta’minlashdan bo‘yin tovlash, 

bolani almashtirib qo‘yish. Farzandlikka olish sirini oshkor qilish. Nikoh yoshi 

to‘g‘risidagi qonun hujjatlarini buzish. Ko‘p xotinli bo‘lish. Oilaviy (maishiy) 

zo‘ravonlik, voyaga yetmagan shaxsni g‘ayriijtimoiy xatti-harakatlarga jalb qilish. 

Tilanchilik qilish, o‘n olti yoshga to‘lmagan shaxs bilan jinsiy aloqa qilish. O‘n olti 

yoshdan o‘n sakkiz yoshgacha bo‘lgan shaxs bilan moddiy qimmatliklar berish 

yoki mulkiy yoxud boshqacha tarzda manfaatdor etish orqali jinsiy aloqa qilish. 

O‘n olti yoshga to‘lmagan shaxsga nisbatan uyatsiz-buzuq harakatlar qilish. 

Pornografik mahsulotni tayyorlash, olib kirish, tarqatish, reklama qilish, namoyish 

etish. Tazyiqni, zo‘ravonlikni yoki shafqatsizlikni targ‘ib qiluvchi mahsulotni 

tayyorlash, olib kirish, tarqatish, reklama qilish, namoyish etish. Qo‘shmachilik 

qilish yoki fohishaxona saqlash. Moddiy madaniy meros obyektlarini nobud qilish, 

buzish yoki ularga shikast yetkazish. Inson a’zolarini va (yoki) to‘qimalarini olish 

hamda transplantatsiya qilish shartlarini va (yoki) tartibini buzish. Inson 

a’zolarining va (yoki) to‘qimalarining oldi-sotdisi. Insonning transplantatsiya 

qilinadigan a’zolarini va (yoki) to‘qimalarini O‘zbekiston Respublikasidan 

tashqariga olib chiqish. Qabrni tahqirlashning jinoyat-huquqiy jihatlari. 

27. Shaxsning ozodligi, sha’ni va qadr-qimmatiga qarshi jinoyatlar 

Odam savdosi jinoyatining jinoyat-huquqiy jihatlari. Ayolni erga tegishga 

majbur qilish yoki uning erga tegishiga to‘sqinlik qilish. Odam o‘g‘rilashning 

jinoyat-huquqiy jihatlari. Zo‘rlik ishlatib g‘ayriqonuniy ravishda ozodlikdan 

mahrum qilish. Tuhmat va haqorat qilishning jinoyat-huquqiy jihatlari. 

28. Fuqarolarning konstitutsiyaviy huquq va erkinliklariga qarshi jinoyatlar 

Fuqarolarning teng huquqliligini buzish. Shaxsiy hayot daxlsizligini buzish. 

Shaxsga doir ma’lumotlar to‘g‘risidagi qonun hujjatlarini buzish. Shaxsning 



sha’nini va qadr-qimmatini kamsituvchi hamda inson hayotining sir tutiladigan 

tomonlarini aks ettiruvchi ma’lumotlarni oshkor qilish. Fuqarolarning turar joyi 

daxlsizligini buzish. Xat-yozishmalar, telefonda so‘zlashuv, telegraf xabarlari yoki 

boshqa xabarlarning sir saqlanish tartibini buzish. Jismoniy va yuridik shaxslarning 

murojaatlari to‘g‘risidagi qonun hujjatlarini buzish. Vijdon erkinligini buzish. 

Saylov yoki referendum tashkil qilish, ularni o‘tkazish to‘g‘risidagi qonun 

hujjatlarini buzish. Saylov huquqining yoki ishonchli vakil vakolatlarining amalga 

oshirilishiga to‘sqinlik qilish. Mehnat qilish huquqini buzish. Voyaga yetmagan 

shaxslarning mehnatidan foydalanishga yo‘l qo‘yilmasligi to‘g‘risidagi talablarni 

buzish. Mehnatga ma’muriy tarzda majburlash. Mualliflik yoki ixtirochilik 

huquqlarini buzishning jinoyat-huquqiy jihatlari. 

29. Tinchlik va insoniyatning xavfsizligiga qarshi jinoyatlar 

Urushni targ‘ib qilish. Agressiya. Urushning qonun va udumlarini buzish. 

Genotsid. Yollanish. Chet el davlatining harbiy xizmatiga, xavfsizlik, politsiya, 

harbiy adliya organlari yoki shunga o‘xshash boshqa organlariga xizmatga kirish, 

yollanish. Terrorizm. Tayyorlanayotgan yoki sodir etilgan terrorchilik harakatlari 

to‘g‘risidagi ma’lumotlar va faktlarni xabar qilmaslik. Terrorchilik faoliyatini 

amalga oshirish maqsadida o‘quvdan o‘tish, chiqish yoki harakatlanish. 

Terrorizmni moliyalashtirish. Milliy, irqiy yoki diniy adovat qo‘zg‘atishning 

jinoyat-huquqiy jihatlari. 

30. O‘zbekiston Respublikasiga qarshi jinoyatlar 

Davlatga xoinlik qilish jinoyatining josuslik jinoyatidan farqlash masalalari. 

Qo‘poruvchilik jinoyatining terrorizm jinoyatidan farqlash masalalari. Davlat 

sirlarini oshkor qilishning davlat siri yoki harbiy sir hisoblangan hujjatlarni 

yo‘qotishdan farqlash masalalari. O‘zbekiston Respublikasi Prezidentiga tajovuz 

qilish va O‘zbekiston Respublikasining konstitutsiyaviy tuzumiga tajovuz 

qilishning jinoyat-huquqiy jihatlari. 

31. O‘zgalar mulkini talon-toroj qilish 

O‘zgalar mulkini talon-toroj qilish jinoyati tushunchasi va uning belgilari. 

Talon-torojning turlari va shakllari. Bosqinchilik jinoyati tushunchasi, jinoyat 

tarkibi, javobgarlikni og‘irlashtiruvchi holatlari. Tovlamachilik tushunchasi, 

jinoyat tarkibi, javobgarlikni og‘irlashtiruvchi holatlarda sodir etilishi. Talonchilik 

tushunchasi, jinoyat tarkibi, javobgarlikni og‘irlashtiruvchi holatlar va bu 

jinoyatning bosqinchilik jinoyatidan farqi. O‘zlashtirish yoki rastrata yo‘li bilan 

talon-toroj qilish jinoyati tushunchasi, jinoyat tarkibi, javobgarlikni 

og‘irlashtiruvchi holatlari. Mansab mavqeini suiiste’mol qilish yo‘li bilan 

o‘zlashtirish yoki rastrata sodir etish. Firibgarlik jinoyati tushunchasi, jinoyat 

tarkibi, javobgarlikni og‘irlashtiruvchi holatlar. O‘g‘irlik jinoyatida javobgarlikni 



og‘irlashtiruvchi holatlari. Talon-torojni kvalifikatsiya qilishda yetkazilgan zarar 

miqdorining ahamiyati.  

32. O‘zgalar mulkini talon-toroj qilish bilan bog‘liq bo‘lmagan jinoyatlar 

Aldash yoki ishonchni suiiste’mol qilish yo‘li bilan mulkiy zarar yetkazish. 

Jinoiy yo‘l bilan topilgan mulkni olish yoki o‘tkazish. Mulkni qo‘riqlashga 

vijdonsiz munosabatda bo‘lish. Mulkni qasddan nobud qilish yoki unga zarar 

yetkazishning jinoyat-huquqiy jihatlari. 

33. Iqtisodiyot asoslariga qarshi jinoyatlar 

O‘zbekiston Respublikasining manfaatlariga xilof ravishda bitimlar tuzish. 

Qalbaki pul, aksiz markasi yoki qimmatli qog‘ozlar yasash, ularni o‘tkazish. 

Valyuta qimmatliklarini qonunga xilof ravishda olish yoki o‘tkazishning jinoyat-

huquqiy jihatlari. Chet el valyutasini yashirish jinoyatining obyektiv tomon 

belgilari. Soxta bankrotlik, soxta to‘lovga qobiliyatsizlik, to‘lovga qobiliyatsizlikni 

yashirish va qasddan to‘lovga qobiliyatsizlikka olib kelishning jinoyat-huquqiy 

jihatlari. Bojxona to‘g‘risidagi qonun hujjatlarini buzish. Raqobat to‘g‘risidagi 

qonun hujjatlarini va tabiiy monopoliyalar to‘g‘risidagi qonun hujjatlarini buzish. 

Soliqlar yoki yig‘imlarni to‘lashdan bo‘yin tovlash. Byudjet va smeta-shtat 

intizomini buzish. Qimmatbaho metallar yoki toshlarni topshirish qoidalarini 

buzish. Rangli metallar, ularning parcha va rezgi-chiqitlarini tayyorlash, olish, 

ulardan foydalanish hamda ularni o‘tkazish qoidalarini buzish. Elektr, issiqlik 

energiyasi, gaz, vodoprovoddan foydalanish qoidalarini buzishning jinoyat-

huquqiy jihatlari. 

34. Xo‘jalik faoliyati sohasidagi jinoyatlar 

Xavfsizlik talablariga javob bermaydigan tovarlarni o‘tkazish maqsadini 

ko‘zlab ishlab chiqarish, saqlash, tashish yoxud o‘tkazish, ishlar bajarish yoki 

xizmatlar ko‘rsatish. Etil spirti, alkogolli mahsulot va tamaki mahsulotini qonunga 

xilof ravishda ishlab chiqarish yoki muomalaga kiritish jinoyati tushunchasi. 

Chigitdan olinadigan mahsulotni qonunga xilof ravishda ishlab chiqarish yoki 

muomalaga kiritish. Sifatsiz yoki qalbakilashtirilgan dori vositalarini yoxud tibbiy 

buyumlarni o‘tkazish maqsadida ishlab chiqarish, tayyorlash, olish, saqlash, 

tashish yoki o‘tkazish, dori vositalarini yoki tibbiy buyumlarni dorixonalardan va 

ularning filiallaridan tashqarida realizatsiya qilish, shuningdek tarkibida kuchli 

ta’sir qiluvchi moddalar mavjud bo‘lgan dori vositalarini retsept bo‘yicha chakana 

realizatsiya qilish tartibini buzish. Noqonuniy tadbirkorlik faoliyati. Pul 

mablag‘larini va (yoki) boshqa mol-mulkni jalb etishga doir noqonuniy faoliyat. 

Savdo yoki xizmat ko‘rsatish qoidalarini buzish. Faoliyat bilan litsenziyasiz yoki 

ruxsat etish xususiyatiga ega hujjatsiz yoxud xabarnoma yubormasdan 

shug‘ullanish. Qonunga xilof ravishda axborot to‘plash, uni oshkor qilish yoki 

undan foydalanish. Raqobatchini obro‘sizlantirishning jinoyat-huquqiy jihatlari. 



35. Tadbirkorlik faoliyatiga to‘sqinlik qilish, qonunga xilof ravishda 

aralashish bilan bog‘liq jinoyatlar hamda xo‘jalik yurituvchi subyektlarning 

huquqlari va qonuniy manfaatlariga tajovuz qiladigan boshqa jinoyatlar 

Xususiy mulk huquqini buzish. Tadbirkorlik subyektlarining faoliyatini 

tekshirish va moliya-xo‘jalik faoliyatini taftish qilish tartibini buzish. Tadbirkorlik 

subyektlarining faoliyatini va (yoki) ularning banklardagi hisobvaraqlari bo‘yicha 

operatsiyalarni qonunga xilof ravishda to‘xtatib turish. Tadbirkorlik subyektlarini 

homiylikka va boshqa tadbirlarga majburiy jalb etish. Litsenziyalash to‘g‘risidagi 

qonun hujjatlarini va ruxsat berish tartib-taomillari to‘g‘risidagi qonun hujjatlarini 

buzish. Imtiyozlar va preferensiyalarni qo‘llashni g‘ayriqonuniy ravishda rad etish, 

qo‘llamaslik yoki qo‘llashga to‘sqinlik qilish. Xo‘jalik yurituvchi subyektlarga va 

boshqa tashkilotlarga pul mablag‘lari berishni asossiz ravishda kechiktirish. 

Tadbirkorlik subyektlarining hisobvaraqlarida pul mablag‘lari mavjudligi 

to‘g‘risidagi axborotni qonunga xilof ravishda talab qilib olish. Tijoratda pora 

evaziga og‘dirib olish. Nodavlat tijorat tashkilotining yoki boshqa nodavlat 

tashkilotining xizmatchisini pora evaziga og‘dirib olish. Nodavlat tijorat 

tashkilotida yoki boshqa nodavlat tashkilotida mansabdor shaxslar tomonidan o‘z 

vakolatlarini suiiste’mol qilish. Pul mablag‘larini qonunga xilof ravishda o‘tkazish 

yoki olib qo‘yish yoxud ularni o‘z vaqtida qaytarmaslikning jinoyat-huquqiy 

jihatlari. 

36. Ekologiya sohasidagi jinoyatlar 

Ekologiya xavfsizligiga oid normalar va talablarni buzish. Atrof tabiiy 

muhitning ifloslanganligi to‘g‘risidagi ma’lumotlarni qasddan yashirish yoki buzib 

ko‘rsatish. Atrof tabiiy muhitning ifloslanishi oqibatlarini bartaraf qilish 

choralarini ko‘rmaslik. Atrof tabiiy muhitni ifloslantirish. Foydali qazilmalarni 

ruxsatnomasiz qazib olish. Foydali qazilmalarni oltin izlovchilar usulida 

ruxsatnomasiz qazib olish. Yer, yer osti boyliklaridan foydalanish shartlarini yoki 

ularni muhofaza qilish talablarini buzish. Sug‘oriladigan yerlarni o‘zboshimchalik 

bilan egallab olishga yo‘l qo‘ymaslik bo‘yicha choralar ko‘rmaslik. Ekinzor, 

o‘rmon yoki boshqa dov-daraxtlarga shikast yetkazish yoki ularni nobud qilish. 

O‘simliklar kasalliklari yoki zararkunandalari bilan kurash talablarini buzish. 

Veterinariya yoki zootexnika qoidalarini buzish. Zararli kimyoviy moddalar bilan 

muomalada bo‘lish qoidalarini buzish. Hayvonot yoki o‘simlik dunyosidan 

foydalanish tartibini buzish. Hayvonlarga nisbatan shafqatsiz munosabatda bo‘lish. 

Suv yoki suv havzalaridan foydalanish shartlarini buzish. Muhofaza etiladigan 

tabiiy hududlarning rejimini buzishning jinoyat-huquqiy jihatlari. 

37. Boshqaruv tartibiga qarshi jinoyatlar 

Hokimiyat yoki mansab vakolatini suiiste’mol qilish. Hokimiyat yoki 

mansab vakolati doirasidan chetga chiqish. Mansabga sovuqqonlik bilan qarash. 



Hokimiyat harakatsizligi. Mansab soxtakorligi. Pora olish va pora berishning 

jinoyat-huquqiy jihatlari. Pora olish-berishda vositachilik qilish. Davlat organining, 

davlat ishtirokidagi tashkilotning yoki fuqarolar o‘zini o‘zi boshqarish organining 

xizmatchisini pora evaziga og‘dirib olish. Davlat organi, davlat ishtirokidagi 

tashkilot yoki fuqarolarning o‘zini o‘zi boshqarish organi xizmatchisining qonunga 

xilof ravishda moddiy qimmatliklar olishi yoki mulkiy manfaatdor bo‘lishi. Sport 

musobaqalari ishtirokchilari va tashkilotchilarining qonunga xilof ravishda moddiy 

qimmatliklar olishi yoki mulkiy manfaatdor bo‘lishi. Sport musobaqalari 

ishtirokchilari va tashkilotchilarini pora evaziga og‘dirib olish. Davlat ramzlariga 

hurmatsizlik qilish. Jamoat birlashmalari yoki diniy tashkilotlarni qonunga xilof 

ravishda tuzish. G‘ayriqonuniy jamoat birlashmalari va diniy tashkilotlar 

faoliyatida qatnashishga undash. Diniy tashkilotlar to‘g‘risidagi qonunlar 

hujjatlarini buzish. Yig‘ilishlar, mitinglar, ko‘cha yurishlari yoki namoyishlar 

uyushtirish, o‘tkazish tartibini buzish. Taqiqlangan ish tashlashga rahbarlik qilish 

yoki favqulodda holat sharoitida korxona, muassasa yoxud tashkilotlar ishiga 

to‘sqinlik qilish. Hokimiyat vakiliga yoki fuqaroviy burchini bajarayotgan shaxsga 

qarshilik ko‘rsatish. Ozodlikdan mahrum qilish jazosini ijro etish muassasalarining 

ishini izdan chiqaruvchi harakatlar. Jazoni ijro etish muassasasi ma’muriyatining 

qonuniy talablariga bo‘ysunmaslik. Qamoqdan yoki qo‘riqlov ostidagi saqlash 

joyidan qochish. Qonunga xilof ravishda chet elga chiqish yoki O‘zbekiston 

Respublikasiga kirish. Harbiy yoki muqobil xizmatdan bo‘yin tovlash. Ma’muriy 

nazorat qoidalarini buzish. Hujjatlar, shtamplar, muhrlar, blankalar, 

avtomototransport vositalarining davlat raqami belgilarini egallash, nobud qilish, 

ularga shikast yetkazish yoki ularni yashirish. Hujjatlar, shtamplar, muhrlar, 

blankalarni, avtomototransport vositalarining va ular tirkamalarining (yarim 

tirkamalarining) davlat raqam belgilarini egallash, nobud qilish, ularga shikast 

yetkazish yoki ularni yashirish. Hujjatlar, shtamplar, muhrlar, blankalar tayyorlash, 

ularni qalbakilashtirish, sotish yoki ulardan foydalanish. Davlat proba tamg‘alarini 

tayyorlash va ulardan foydalanish qoidalarini buzish. O‘zboshimchalik. Yer 

uchastkalarini o‘zboshimchalik bilan egallab olish. Diniy ta’limotdan saboq berish 

tartibini buzish. Belgilangan taqiqlarni (cheklovlarni) buzgan holda binolarni, 

inshootlarni yoki boshqa obyektlarni qurish, rekonstruksiya qilish va kapital 

ta’mirlash. Yer berish tartibini buzish. Yer uchastkasini noqonuniy olib qo‘yish. 

Sug‘oriladigan yer uchastkasiga yoki uning bir qismiga bo‘lgan huquqni sotish 

yoxud qonunga xilof ravishda boshqacha tarzda o‘zga shaxsga berishning jinoyat-

huquqiy jihatlari. 

38. Odil sudlovga qarshi jinoyatlar 

Aybsiz kishini javobgarlikka tortish jinoyati tushunchasi, jinoyat tarkibi. 

Dalillarni soxtalashtirish (qalbakilashtirish). Tezkor-qidiruv faoliyati natijalarini 



soxtalashtirish (qalbakilashtirish). Adolatsiz hukm, hal qiluv qarori, ajrim yoki 

qaror chiqarish jinoyati tushunchasi, jinoyat tarkibi, javobgarlikni og‘irlashtiruvchi 

turlari. Sud hujjatini ijro etmaslik. Sud hujjatlarini va boshqa organlar hujjatlarini 

majburiy ijro etish jarayoniga aralashish. Band solingan mulkni qonunga xilof 

ravishda tasarruf etish. Qonunga xilof ravishda ushlab turish yoki hibsga olish. 

Qiynoqqa solish va boshqa shafqatsiz, g‘ayriinsoniy yoki qadr-qimmatni 

kamsituvchi muomila xamda jazo turlarini qo‘llash jinoyati tushunchasi, jinoyat 

tarkibi, kvalifikatsiya qilishning zaruriy belgilari. Tergov qilishga yoki sud 

ishlarini hal etishga aralashish. Yolg‘on xabar berish jinoyati tushunchasi, jinoyat 

tarkibi, javobgarlikni og‘irlashtiruvchi turlari. Yolg‘on guvohlik berish jinoyati 

tushunchasi, jinoyat tarkibi, javobgarlikni og‘irlashtiruvchi turlari. Surishtiruv yoki 

dastlabki tergov ma’lumotlarini oshkor qilish. Jinoyat protsessini yuritish 

qatnashchilarining o‘z zimmasidagi vazifani bajarishdan bo‘yin tovlashi. Jinoyat 

haqida xabar bermaslik yoki uni yashirish. Jinoyatni hisobga olishdan qasddan 

yashirishning jinoyat-huquqiy jihatlari. 

39. Jamoat xavfsizligiga qarshi jinoyatlar 

Jinoiy uyushma tashkil etish jinoyati tushunchasi, jinoyat tarkibi, 

javobgarlikni og‘irlashtiruvchi turlari. Jinoiy faoliyatdan olingan daromadlarni 

legallashtirish. Ommaviy tartibsizliklar. Jamoat xavfsizligi va jamoat tartibiga 

tahdid soladigan materiallarni tayyorlash, saqlash tarqatish yoki namoyish etish 

jinoyati tushunchasi, jinoyat tarkibi, javobgarlikni og‘irlashtiruvchi turlari. Diniy 

ekstremistik, separatistik, fundamentalistik yoki boshqa taqiqlangan tashkilotlar 

tuzish, ularga rahbarlik qilish, ularda ishtirok etish jinoyati tushunchasi, jinoyat 

tarkibi, javobgarlikni og‘irlashtiruvchi turlari. Diniy mazmundagi materiallarni 

qonunga xilof ravishda tayyorlash, saqlash, olib kirish yoki tarqatish. Uchuvchisiz 

uchadigan apparatlarni qonunga xilof ravishda olib kirish, o‘tkazish, olish, saqlash 

yoki ulardan foydalanish. Karantinli va inson uchun xavfli bo‘lgan boshqa yuqumli 

kasalliklar tarqalishi haqida haqiqatga to‘g‘ri kelmaydigan ma’lumotlarni tarqatish. 

Yolg‘on axborot tarqatish.  Shaxsni garov sifatida tutqunlikka olish. Kontrabanda 

jinoyati tushunchasi, jinoyat tarkibi, javobgarlikni og‘irlashtiruvchi turlari. O‘qotar 

qurolni, o‘q-dorilarni, o‘qotar qurolning asosiy qismlarini, portlovchi moddalarni, 

portlatish vositalarini yoki portlatish qurilmalarini qonunga xilof ravishda egallash 

jinoyati tushunchasi, jinoyat tarkibi, javobgarlikni og‘irlashtiruvchi turlari. O‘qotar 

qurolning, o‘q-dorilarning, o‘qotar qurol asosiy qismlarining, portlovchi 

moddalarning, portlatish vositalarining yoki portlatish qurilmalarining qonunga 

xilof muomalasi. Uchuvchisiz uchadigan apparatlarni saqlash va ulardan 

foydalanish tartibini buzish. Qurolni va uning o‘q-dorilarini saqlash, olib yurish, 

tashish qoidalarini buzish. Portlash xavfi bo‘lgan moddalar yoki pirotexnika 

buyumlaridan foydalanish qoidalarini buzish. Pirotexnika buyumlarining qonunga 



xilof muomalasi. Kuchli ta’sir qiluvchi yoki zaharli moddalarni qonunga xilof 

ravishda egallash. Giyohvandlik vositalari, ularning analoglari yoki psixotrop 

moddalar hisoblanmaydigan kuchli ta’sir qiluvchi moddalarni targ‘ib qiluvchi 

mahsulotni tayyorlash, tarqatish, reklama qilish, namoyish etish yoki bunday 

moddalarni yoxud zaharli moddalarni qonunga xilof ravishda muomalaga kiritish. 

Giyohvandlik vositalari, ularning analoglari yoki psixotrop moddalar 

hisoblanmaydigan alohida toifadagi kuchli ta’sir qiluvchi moddalarni o‘tkazish 

maqsadini ko‘zlamay qonunga xilof ravishda tayyorlash, olish, saqlash, tashish 

yoki jo‘natish. Radioaktiv materiallarni qonunga xilof ravishda egallash. 

Radioaktiv materiallardan foydalanish qoidalarini buzish. Radioaktiv 

materiallardan qonunga xilof ravishda foydalanish. Yadro qurilmalaridan 

foydalanish qoidalarini buzish. Bakteriologik, kimyoviy va boshqa xil yalpi qirg‘in 

qurollari turlarini ishlab chiqish, ishlab chiqarish, to‘plash, olish, birovga o‘tkazish, 

saqlash, qonunga xilof ravishda egallash va ular bilan boshqa harakatlarni sodir 

etish. Neft quvurlarini, gaz quvurlarini, neft va gaz mahsulotlari quvurlarini 

yaroqsiz holatga keltirish. Tadqiqot faoliyatini amalga oshirishda xavfsizlik 

qoidalarini buzish. Mehnatni muhofaza qilish qoidalarini buzish. Sanitariyaga oid 

qonun hujjatlarini yoki epidemiyaga qarshi kurash qoidalarini buzish. Tog‘-kon, 

qurilish yoki portlatish ishlari xavfsizligi qoidalarini buzish. Yong‘in xavfsizligi 

qoidalarini buzish. O‘ta muhim va toifalangan ob’ektlarning qo‘riqlanishini 

ta’minlashga doir majburiyatlarni bajarmaslikning jinoyat-huquqiy jihatlari. 

40. Transport harakati va undan foydalanish xavfsizligiga qarshi jinoyatlar 

Temir yo‘l, dengiz, daryo yoki havo transportining harakati yoki ulardan 

foydalanish xavfsizligi qoidalarini buzish. O‘zbekiston Respublikasining samoviy 

hududidan qonunga xilof ravishda (ruxsatsiz) foydalanish. Mast holdagi shaxsning 

transport vositasini boshqarishiga yo‘l qo‘yish. Transportni ta’mirlash yoki uni 

foydalanishga chiqarish qoidalarini buzish. Temir yo‘l, dengiz, daryo, havo 

transporti vositasi yoki aloqa yo‘llarini yaroqsiz holatga keltirish. Havo kemasidan 

foydalanish vaqtida lazer nurini yo‘naltirish orqali xalaqit berish. Temir yo‘lning 

harakatlanadigan tarkibini, havo, dengiz yoki daryo kemasini olib qochish yoki 

egallab olish. Xalqaro uchish qoidalarini buzish. Transport vositalari harakati yoki 

ulardan foydalanish xavfsizligi qoidalarini buzish. Transport vositasini olib 

qochish. Transportning xavfsiz ishlashini ta’minlashga doir qoidalarni buzish. 

Avtomobil yo‘llaridan foydalanish va ularni qo‘riqlash qoidalarini buzishning 

jinoyat-huquqiy jihatlari.  

41. Giyohvandlik vositalari yoki psixotrop moddalar bilan qonunga xilof 

ravishda muomala qilishdan iborat jinoyatlar 

Giyohvandlik vositalari, ularning analoglari va psixotrop moddalar 

tushunchasi. Taqiqlangan ekinlarni yetishtirish jinoyati tushunchasi, jinoyat tarkibi, 



javobgarlikni og‘irlashtiruvchi turlari. Giyohvandlik vositalari, ularning analoglari 

yoki psixotrop moddalarni qonunga xilof ravishda egallash jinoyati tushunchasi, 

jinoyat tarkibi, javobgarlikni og‘irlashtiruvchi turlari. Giyohvandlik vositalari, 

ularning analoglari yoki psixotrop moddalarni o‘tkazish maqsadini ko‘zlab 

qonunga xilof ravishda tayyorlash, olish, saqlash va boshqa harakatlar qilish, 

shuningdek ularni qonunga xilof ravishda o‘tkazish jinoyati tushunchasi, jinoyat 

tarkibi, javobgarlikni og‘irlashtiruvchi turlari. Giyohvandlik vositalari, ularning 

analoglari yoki psixotrop moddalarni iste’mol qilishga jalb etish. Giyohvandlik 

vositalari, ularning analoglari yoki psixotrop moddalar ishlab chiqarish yoki 

ulardan foydalanish qoidalarini buzish. Giyohvandlik vositalari, ularning 

analoglari yoki psixotrop moddalarni o‘tkazish maqsadini ko‘zlamay qonunga 

xilof ravishda tayyorlash, egallash, saqlashning jinoyat-huquqiy jihatlari. 

42. Jamoat tartibiga qarshi jinoyatlar 

Bezorilik jinoyati tushunchasi, turlari, jinoyat tarkibi. Qimor va 

tavakkalchilikka asoslangan boshqa o‘yinlarni tashkil etish hamda o‘tkazish 

jinoyati uchun javobgarlik masalalari. 

43. Axborot texnologiyalari sohasidagi jinoyatlar 

Axborotlashtirish qoidalarini buzish jinoyati tushunchasi, jinoyat tarkibi. 

Kompyuter axborotidan qonunga xilof ravishda (ruxsatsiz) foydalanish jinoyati 

tushunchasi, turlari, jinoyat tarkibi. Kompyuter tizimidan, shuningdek 

telekommunikatsiya tarmoqlaridan qonunga xilof ravishda (ruxsatsiz) foydalanish 

uchun maxsus vositalarni o‘tkazish maqsadini ko‘zlab tayyorlash yoxud o‘tkazish 

va tarqatish jinoyati tushunchasi, turlari, jinoyat tarkibi. Kompyuter axborotini 

modefikatsiyalashtirish jinoyati tushunchasi, turlari, jinoyat tarkibi. Kompyuter 

sabotaji jinoyati tushunchasi, turlari, jinoyat tarkibi. Zarar keltiruvchi dasturlarni 

yaratish, ishlatish yoki tarqatish jinoyati tushunchasi, turlari, jinoyat tarkibi. 

Telekommunikatsiya tarmog‘idan qonunga xilof ravishda (ruxsatsiz) foydalanish. 

Kripto-aktivlar aylanmasi sohasidagi qonunchilikni buzish. Mayning faoliyatini 

qonunga xilof ravishda amalga oshirishning jinoyat-huquqiy jihatlari. 

44. Harbiy xizmatni o‘tash tartibiga qarshi jinoyatlar 

Harbiy jinoyatlar tushunchasi va turlari. Bo‘ysunish va harbiy sha’nga rioya 

etish tartibiga qarshi jinoyatlar. Harbiy xizmatni o‘tash tartibiga qarshi 

jinoyatlarning jinoyat-huquqiy jihatlari. Harbiy mulkni saqlash yoki undan 

foydalanish tartibiga qarshi jinoyatlar. Harbiy mansabdorlik jinoyatlarining 

jinoyat-huquqiy jihatlari.  

JINOYAT-IJROIYA HUQUQI 

 

1. Jinoyat-ijroiya huquqi fani tushunchasi, predmeti va tizimi. Jinoyat-ijroiya 

qonunchiligi 

 

Jinoiy jazolarni ijro etish jarayonida yuzaga keladigan ijtimoiy 

munosabatlarni tartibga solishning oʻziga xos xususiyatlari. Jinoyat-ijroiya 

huquqining Oʻzbekiston Respublikasi huquq tizimida tutgan oʻrni. Jinoyat-ijroiya 

huquqi fani va uning jinoyat huquqi, jinoyat-protsessual huquqi, pedagogika, 

psixologiya va kriminologiya fanlari bilan aloqadorligi masalalari. 

Jinoyat-ijroiya huquqini davlatning ustuvor yoʻnalishlaridan kelib 

chiqadigan vazifalari. 

MDH, chet davlatlar va Oʻzbekiston Respublikasi jinoyat-ijroiya 

qonunchiligi rivojlanishi tarixi. Jinoyat-ijroiya qonunlarining Oʻzbekiston 

Respublikasi hududi boʻyicha amal qilishi. Jinoyat-ijroiya qonunchiligi va boshqa 

xalqaro qonun hujjatlari, ularni qoʻllash tartibi. Jazoni ijro etish asoslari va tartibi. 

Jinoyat-ijroiya qonunchiligi prinsiplari. Jinoyat-ijroiya qonunchiligi normalari. 

Mahkumni axloqan tuzatishning asosiy vositalari. Jamiyatni demokratlashtirish va 

yangilash, mamlakatni modernizatsiya va isloh qilish jarayonida jinoyat-ijroiya 

huquqi fani oldida turgan vazifalar. 

2. Mahkumlarning huquqiy holati 

Mahkumlarning huquqiy holati tushunchasi va uning ahamiyati. 

Mahkumlarning jazoni ijro etish muassasasi yoki organ maʼmuriyatiga boshqa 

davlat organlari va jamoat birlashmalariga murojaat etish huquqlari va ularni 

taʼminlash masalalari. Mahkumlarning ijtimoiy huquqlari va ularni taʼminlash 

masalalari. Mahkumlarning shaxsiy xavfsizlik huquqi va ularni taʼminlash 

masalalari. Mahkumlarning vijdon erkinligi va uni taʼminlash masalalari. 

Mahkumlarning asosiy majburiyatlari va uni taʼminlash. Mahkumlarning 

huquqlarini himoya qilishga oid xalqaro huquq normalarining jinoyat-ijroiya 

qonunlariga implementatsiya qilinishi masalalari. 

3. Jarima, muayyan huquqdan mahrum qilish, axloq tuzatish ishlari va 

majburiy jamoat ishlari, ozodlikni cheklash tariqasidagi jazolarni ijro etish 

Jarima jazosini ijro etish tartibi va uni amalga oshirishdagi muammolar. 

Axloq tuzatish ishlari tariqasidagi jazoni ijro etish tartibi va uni amalga 

oshirishdagi muammolar. Majburiy jamoat ishlari jazosini ijro etish tartibi va uni 

amalga oshirishdagi muammolar. Ozodlikni cheklash jazosini ijro etish tartibi va 

uni amalga oshirishdagi muammolar. Mahkumlarni saqlash sharoitlari, oziq-ovqat 

mahsulotlari va eng zarur narsalarni sotib olish. Mahkumlarning uchrashuvlari, 

telefon orqali soʻzlashuvlari, posilkalar, yoʻqlovlar, banderollar va pul 



joʻnatmalarini olish hamda yuborish hamda ularni amalga oshirishdagi 

muammolar. Mahkumlarning moddiy-maishiy taʼminoti va ularga tibbiy xizmat 

koʻrsatish masalalari. Mahkumlarni mehnatga jalb etish va mahkumlar bilan olib 

boriladigan tarbiyaviy ishlar. Mahkumlarga nisbatan qoʻllaniladigan 

ragʻbatlantirish yoki intizomiy jazo choralarini qoʻllash masalalari. 

4. Ozodlikdan mahrum qilish tariqasidagi jazo ijrosini tashkil qilish va ijro 

etish. Ozodlikdan mahrum qilingan mahkumlarni klassifikatsiyalash 

tushunchasi 

Ozodlikdan mahrum qilish jazosini ijro etish tartibi hamda uni amalga 

oshirish masalalari. Ozodlikdan mahrum qilish jazosini ijro etish koloniyalari 

turlari va ularning oʻzaro farqli jihatlari. Ozodlikdan mahrum etish joylarida jazo 

ijrosini tashkil etishning oʻziga xos xususiyatlari. Mahkumlarni jazoni oʻtash 

uchun joʻnatish, mahkumlarni jazoni ijro etish muassasalariga qabul qilish tartibi. 

Mahkumlarni ajratilgan holda hamda birga saqlash masalalari. Mahkumlarni 

saqlash sharoitini ragʻbatlantirish tarzida yengillashtirish tartibi hamda uni amalga 

oshirish masalalari. Mahkumlarni saqlash sharoitini intizomiy jazo tarzida 

oʻzgartirish tartibi. Jinoiy jazolarning liberallashtirilishi munosabati bilan 

ozodlikdan mahrum qilish jazosining qoʻllanilishidagi oʻzgarishlar.  

5. Koloniyalar va turmalarda jazoni oʻtash 

Manzil-koloniyalarda jazoni oʻtash shartlari hamda uni amalga oshirish 

masalalari. Umumiy tartibli koloniyalarda jazoni oʻtash tartibi hamda uni amalga 

oshirish masalalari. Qattiq tartibli koloniyalarda jazoni oʻtash tartibi hamda uni 

amalga oshirish masalalari. Maxsus tartibli koloniyalarda jazoni oʻtash tartibi 

hamda uni amalga oshirish masalalari. Turmalarda jazoni oʻtash tartibi hamda uni 

amalga oshirish masalalari. Tarbiya koloniyalarida jazoni oʻtash tartibi hamda uni 

amalga oshirish masalalari. Tarbiya-koloniyalarida voyaga yetmagan mahkumlarni 

qoʻshimcha ragʻbatlantirish yoki ularga nisbatan intizomiy jazo choralarini 

qoʻllash shartlari. Hibsxonaga kiritib qoʻyish tariqasidagi intizomiy jazo chorasini 

qoʻllash xususiyatlari. Oʻn sakkizga toʻlgan mahkumlarni tarbiya koloniyalarida 

jazoni oʻtashni davom ettirish uchun qoldirish tartibi va shartlari. Mahkumlarni 

tarbiya koloniyalaridan jazoni ijro etish koloniyalariga oʻtkazish. Ayrim toifadagi 

mahkumlar tomonidan jazoni oʻtash xususiyatlari. Homilador ayollar va yosh 

bolasi bor ayollar uchun qoʻshimcha huquqlar va imtiyoz berish shartlari va tartibi. 

Mahkuma ayollarning voyaga yetmagan bolalari bilan uzoq muddatli uchrashuvga 

ruxsat berish tartibi. Mahkuma ayollarning muassasa doirasidan tashqarida yashash 

tartibi va shartlari. Muassasa hududi doirasidan tashqarida yashash huquqining 

bekor boʻlish asoslari. Bolalarni jazoni ijro etish koloniyalari qoshidagi bolalar 

uyiga joylashtirish. Bolani onaning roziligi bilan qarindoshlariga yoki boshqa 



shaxslarga berish yoxud bolalar uyiga oʻtkazish shartlari. Mahkuma ayollarning 

muassasa doirasidan chetga qisqa muddatli chiqishi tartibi va asoslari.  

6. Jazoni ijro etish muassasalarida rejim 

Jazoni ijro etish muassasalarida rejim tushunchasi, ahamiyati va talablari. 

Milliy qonunchilikni erkinlashtirish davrida jazoni ijro etish rejimini 

yengillashtirish masalalari. Mahkumlarni nazorat qilish va tekshirishning 

texnikaviy vositalaridan foydalanish, tintuv va koʻzdan kechirishni amalga oshirish 

masalalari. Jazoni ijro etish muassasalarida tezkor qidiruv faoliyatini amalga 

oshirish maqsadi, tartibi va shartlari. Mahkumlarga nisbatan jismoniy kuch 

ishlatish, tinchlantirish koʻylagini va maxsus vositalarni ishlatish tartibi va 

shartlari. Oʻq-otar qurollarni qoʻllash, foydalanish asoslari, tartibi va shartlari. 

Jazoni ijro etish muassasalarida alohida holat joriy etish tartibi va shartlari. 

Mahkumlarning oziq-ovqat mahsulotlari va eng zarur narsalarni sotib olishi. 

Mahkumlarning qarindoshlari va boshqa shaxslar bilan uchrashish tartibi va 

shartlari. Mahkumlarning telefon orqali soʻzlashuvi va yozishmalari. 

Mahkumlarning posilkalar, yoʻqlovlar, banderollar va pul joʻnatmalari olishi va 

yuborishi. Mahkumlarning adabiyot va yozuv ashyolarini sotib olishlari tartibi. 

Mahkumlarning kinofilmlar va telekoʻrsatuvlar koʻrishi, radio eshitish tartibi. 

Mahkumlarning alohida hollarda muassasa doirasidan chetga chiqishi masalalari. 

Mahkumlarning belgilangan muddatda joyiga qaytishdan boʻyin tovlaganlik 

oqibatlari.  

7. Ozodlikdan mahrum qilishga hukm qilingan shaxslar moddiy-maishiy 

taʼminoti, tibbiy xizmat koʻrsatish va mehnati. Ozodlikdan mahrum etishga 

hukm qilingan shaxslarga nisbatan qoʻllaniladigan ragʻbatlantirish va 

intizomiy jazo choralari 

Ozodlikdan mahrum etilgan mahkumlarning maishiy huquqlari hamda uni 

amalga oshirish masalalari. Ozodlikdan mahrum etilgan mahkumlarni mehnatga 

jalb etishni tashkillashtirish tushunchasi, shartlari va tamoyillari. Mahkumlarning 

baʼzi toifalarini mehnatga jalb qilishning ixtiyoriyligi. Mahkumlarni ish bilan 

taminlash. Mahkumlarning ish vaqti. Mahkumlarni ish vaqtidan tashqaridagi 

ishlarga, dam olish va bayram (ishlamaydigan) kunlarida, shuningdek, tungi 

vaqtlarda mehnatga jalb etish tartibi. Mahkumlarning dam olish vaqti. Mahkumlar 

mehnatiga haq toʻlash tartibi. Mahkumlar ish haqlaridan chegirib qolish qoidalari. 

Mahkumlarni haq toʻlamay ishga jalb etish. Mahkumlarning moddiy javobgarligi. 

Mahkumlarning ijtimoiy sugʻurtasi va pensiya taʼminoti. Ragʻbatlantirish choralari 

va ularning turlari. Ragʻbatlantirish choralarini qoʻllash asoslari. Mahkumlarni 

saqlash sharoitini oʻzgartirish bilan bogʻliq boʻlgan va bogʻliq boʻlmagan 

ragʻbatlantirish choralarini qoʻllash tartibi. Intizomiy jazo choralarini qoʻllash 

asoslari va tartibi. Intizomiy jazo ustidan shikoyat berish tartibi. Intizomiy jazoning 



amal qilish muddati. Mahkumlarni intizomiy boʻlinmalarga kiritib qoʻyish tartibi 

va shartlari. Izolyator va karserlarga kiritib qoʻyish tariqasidagi jazoni qoʻllash 

xususiyatlari. Ragʻbatlantirish va intizomiy jazo choralarini qoʻllovchi mansabdor 

shaxslar. Jazoni oʻtash tartibini qoʻpol tarzda buzish hamda saqlash rejimini 

ashaddiy buzish tushunchasi va uning huquqiy oqibatlari. Jazoni ijro etish 

joylardagi tashabbuskor tashkilotlar faoliyati, ularning tuzilishi, turlari va 

vazifalari. 

8. Umrbod ozodlikdan mahrum qilish tariqasidagi jazoni ijro etish 

Umrbod ozodlikdan mahrum qilish tariqasidagi jazoni ijro etish tartibi va 

shartlari. Umrbod ozodlikdan mahrum qilingan mahkumlarning mehnatini tashkil 

etish hamda uni amalga oshirish masalalari. Umrbod ozodlikdan mahrum qilingan 

mahkumlarni ragʻbatlantirish va intizomiy jazo choralarini berish tartibi va 

shartlari. Umrbod ozodlikdan mahrum qilingan mahkumlarni avf etish toʻgʻrisida 

iltimosnomani berish tartibi hamda uni amalga oshirish masalalari. 

9. Harbiy xizmatchilarga nisbatan xizmat boʻyicha cheklash, intizomiy 

qismga joʻnatish tariqasidagi jazolarni ijro etish 

Xizmat boʻyicha cheklash tariqasida jazoni ijro etish tushunchasi va tartibi. 

Xizmat boʻyicha cheklash tariqasidagi jazolarni ijro etish boʻyicha harbiy qism 

komandiri (boshliq)ning vazifalari. Xizmat boʻyicha cheklash tariqasidagi jazoni 

oʻtash muddatini hisoblash. Xizmat boʻyicha cheklash va pul taʼminotidan chegirib 

qolish belgilangan mahkumning huquqiy holati. Xizmat boʻyicha cheklash 

jazosiga hukm qilingan mahkum bilan olib boriladigan tarbiyaviy ishlar. 

Mahkumning xizmat vazifasini oʻzgartirish tartibi. Xizmat boʻyicha cheklash 

tariqasidagi jazo ijrosini tugatish. Harbiy xizmatdan boʻshatilganda jazoni 

almashtirish. Intizomiy qismga joʻnatish tariqasidagi jazoni ijro etish tartibi va 

shartlari. Intizomiy qismda jazoni oʻtayotgan mahkumlarning moddiy-maishiy 

taʼminoti va ularga tibbiy xizmat koʻrsatish. Mahkumlarning uchrashuvlari, 

posilkalar, yoʻqlovlar, banderollar va pul joʻnatmalarini olish hamda yuborish. 

Mahkumlarning yozishmalari. Intizomiy qismda jazo oʻtayotgan mahkumlarning 

mehnati va uni tartibga solish. Ish haqi va mahkumlarning taʼtillari. Intizomiy 

qismdagi mahkumlarning tarbiyasi va taʼlimi. Intizomiy qismdagi mahkumlarni 

ragʻbatlantirish, intizomiy jazo choralari va ularni qoʻllash tartibi. Jazoni oʻtash 

vaqtini harbiy xizmat muddatiga qoʻshib hisoblash masalalari.  

10. Jazoni oʻtashdan ozod qilish 

Jazoni oʻtashdan ozod qilish: tushunchasi, turlari, jazoni yengilrogʻi bilan 

almashtirishga taqdim etish tartibi. Rad etish asoslari va takroran ozod qilish uchun 

taqdim etish tartibi. Muddatidan ilgari qoʻshimcha jazolardan ozod qilish 

masalalari. Kasallik tufayli yoki mehnat qobiliyatini yoʻqotganligi oqibatida 

jazodan ozod qilish tushunchasi, asoslari va tartibi. Jazodan amnistiya yoki afv 



etish asosida ozod qilish tartibi va shartlari. Jazo ijrosini tugatish asoslari va vaqti. 

Hisob-kitob tartibi, hujjatlarni va shaxsiy buyumlarni berish. Mahkum vafot 

etganligi munosabati bilan jazo ijrosini tugatish tartibi. Jazoni oʻtab boʻlishi 

munosabati bilan ozod qilish tartibi. Mahkumlarni ozod qilishga tayyorlash, jazoni 

ijro etish muassasalaridan ozod qilingan shaxslarga moddiy yordam koʻrsatish. 

Mahkumlarning ozod qilinishi toʻgʻrisida xabar berish va ozod boʻlgan shaxslarni 

kuzatib borish. Voyaga yetmagan mahkumlarni ota-onalariga yoki ularning oʻrnini 

bosuvchi shaxslar ixtiyoriga joʻnatish. Ota-onalari boʻlmagan, voyaga yetmagan 

mahkumlarni internatlarga yoki homiylar qaramogʻiga joʻnatish masalalari.  

11. Boshqa jinoyat-huquqiy taʼsir choralarini ijro etish 

Boshqa jinoyat-huquqiy taʼsir choralar tushunchasi va turlari. Boshqa 

jinoyat-huquqiy taʼsir choralarini ijro etish tartibi va uni amalga oshirishdagi 

muammolar. Shartli hukm qilinganlar ustidan nazorat qilish tartibi va uni amalga 

oshirishdagi muammolar. Tibbiy yoʻsindagi majburlov choralarini ijro etish 

tushunchasi va turlari hamda uni amalga oshirish masalalari. Ruhiy kasallarga 

nisbatan tibbiy yoʻsindagi majburlov choralarini qoʻllash tartibi hamda uni amalga 

oshirish masalalari. Alkogolizm, giyohvandlik yoki zaharvandlikka yoʻliqqan 

mahkumlarga nisbatan tibbiy yoʻsindagi majburlov choralarini qoʻllash 

tushunchasi va tartibi hamda uni amalga oshirish masalalari. Sud-psixiatriya 

ekspertizasini tayinlash asoslari. Kasallarni ruhiy kasalliklar shifoxonasiga 

oʻtkazish yoki bir kasalxonadan ikkinchisiga koʻchirish. Ruhiy kasalliklar 

shifoxonalarida bemorlarning huquq va majburiyatlari. Ruhiy kasalliklar, 

shifoxonalarida bemorlarni davolashni tashkil etish va ularni saqlash sharoitlari. 

Bemor qochib ketgan yoki vafot etgan taqdirda shifoxona maʼmuriyatining 

harakati. Ruhiy kasalliklar shifoxonasida bemorlarni nazorat qilish. Bemorni ruhiy 

kasallar shifoxonasidan chiqarish toʻgʻrisida xabar, tartibi va bemorlarni yashash 

joyiga yuborish. Bemorlar va ruhiy kasalliklar shifoxonasi xodimlari 

xavfsizliklarini taʼminlash. Ruhiy kasalliklar shifoxonalarida majburiy davolash 

oʻtkazilishi ustidan nazorat qilish. Ozodlikdan mahrum etishga hukm qilingan 

shaxslarga nisbatan tibbiy yoʻsindagi majburlov choralarini qoʻllash tartibi. 

Voyaga yetmagan shaxslarga nisbatan majburlov choralarini qoʻllash tartibi va 

turlari. Jabrlanuvchidan uzr soʻrash shartlari va tartibi. Yetkazilgan zararni toʻlash 

yoki bartaraf etish tushunchasi va tartibi. Voyaga yetmagan shaxsni maxsus oʻquv-

tarbiya muassasiga joylashtirish. 

SHAROF RASHIDOV NOMIDAGI SAMARQAND DAVLAT 

UNIVERSITETINING TAYANCH DOKTORANTURA 

IXTISOSLIKLARIGA KIRISH SINOVLARI UCHUN MUTAXASSISLIK 

FANLARDAN TALABGORLARNING BILIMLARINI 

BAHOLASH MEZONI 
 

Sinov topshirish shakli  Yozma  

Ajratilgan vaqt  120 daqiqa 

Savollar soni  5  

Har bir savol uchun 

belgilangan ball  
20 

Eng yuqori ball 100  

 


